
PIRATEN

Claude WISELER

President vun der

Chamber vun den Deputéierten
19, um Krautmaart

L-1728 Létzebuerg

Létzebuerg, den 17/10/2025

Har President,

Sou wéi den Artikel 80 vun eisem Chambersreglement et virgesiit, bieden ech lech, dés
parlamentaresch Fro un d’Ministesch fir Gesondheet weiderzeleeden.

Mir ass ee Fall zougedroe ginn, vun enger Persoun, déi wéinst engem Gehiertumor operéiert ginn ass, a
bis haut keng Reeducatiounsmoossnahmen krut. D'Persoun krut d'Informatioun, dass d’CNS keng
Reeducatioun am Ausland méi finanzéiert, well de Centre de Réhabilitation zu Kolpech op onkologesch
Reeducatioun spezialiséiert ass. Dés Persoun konnt awer zu Kolpech net opgeholl ginn. Et gouf drop
higewisen, dass eventuell de Rehazenter kéint a Fro kommen, mee laut verschiddenen Erfarunge gi
besonnesch eeler Leit do némme schwéier opgeholl.

An deem Zesummenhang wéilt ech der Ministesch dés Froe stellen:

1. Wéi vill Patient*innen konnten zénter der Emstrukturéierung zu Kolpech am Berdich vun der
onkologescher Reeducatioun behandelt ginn?

2. Wéi vill Ufroe goufen zeréckgewise, a mat wéi engen Haaptursaachen?

3. Wat geschitt mat de Patient*innen, déi zu Kolpech net opgeholl ginn? Gi si systematesch
reorientéiert — a wa jo, a wéi eng Ariichtungen oder Servicer?

4. Wéi vill Leit hu bis elo eng Demande fir Reeducatioun am Zesummenhang mat engem Gehiertumor
am Rehazenter agereecht, wéi vill goufen dofir opgeholl, a wéi vill Demande goufen zeréckgewise?

5. Besteet fir Patient*innen, déi eng spezialiséiert Reeducatioun brauchen an hei am Land net kénnen
opgeholl ginn, d’Méiglechkeet, eng Traitement am Ausland ze maachen? Gétt et a sou Fall
Konventiounen oder Accorden téscht der CNS an auslédnneschen Etablissementer?




Mat déiwem Respekt,

GOERGEN Marc
Deputéierten

PIRATEN




